
2012 թվականի  --ի      N      - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 29-Ի N 417-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՅԻՍԻ 24-Ի N 711-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 7-Ի N 781-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածը` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 11 և 12 հավելվածներում կատարել փոփոխություններ՝ համաձայն NN 1 և 2 հավելվածների:

2. Հայաստանի Հանրապետության  կառավարության 2012 թվականի մարտի 29-ի <<Հայաստանի Հանրապետության  2012 թվականի պետական բյուջեից գումար հատկացնելու և Հայաստանի Հանրապետության  կառավարության 2011 թվականի դեկտեմբերի 15-ի N 1789-Ն և դեկտեմբերի 22-ի N  1919-Ն որոշումներում  լրացումներ կատարելու մասին>> N 417-Ն որոշման N 3 հավելվածում կատարել փոփոխություն՝ համաձայն N 3 հավելվածի:

3. Հայաստանի Հանրապետության կառավարության 2012 թվականի մայիսի 24-ի <<Հայաստանի Հանրապետության կառավարության 2012 թվականի պետական բյուջեից գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացումներ կատարելու մասին>> N 711-Ն որոշման 1-ին կետի
1) 2-րդ և 10-րդ ենթակետերով հաստատված համապատասխանաբար NN 2 և 10 հավելվածներում կատարել փոփոխություններ` համաձայն NN 4 և 5 հավելվածների.
2) 4-րդ ենթակետով հաստատված N 4 հավելվածի 3.2 կետի <<1-ին մուտքի>> բառերը փոխարինել <<երկրորդ մուտքի >> բառերով:
4.  Հայաստանի Հանրապետության կառավարության 2012 թվականի հունիսի 7-ի «Հայաստանի Հանրապետության 2012 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի մարտի 29-ի N 417-Ն ու 2011 թվականի դեկտեմբերի 22-ի N 1919-Ն որոշումներում փոփոխություններ և լրացումներ կատարելու մասին» N 781-Ն որոշման N 3 հավելվածի  2.1 կետի <<1-ին մուտքի>> բառերը փոխարինել <<երկրորդ մուտքի >> բառերով:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Վաչե Տերտերյան
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 29-Ի N 417-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՅԻՍԻ 24-Ի N 711-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 7-Ի N 781-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
ՀՀ Տավուշի մարզպետը 2012 թվականի հոկտեմբերի 24-ի N 01/10.2/4433-12 գրությամբ ՀՀ տարածքային կառավարման նախարարություն է ներկայացրել առաջարկություն ՀՀ կառավարության 2012 թվականի մայիսի 24-ի թիվ 711-Ն որոշման 10-րդ հավելվածի 2.27-րդ կետով Բերքաբեր համայնքի թանգարանի հիմնանորոգման համար հատկացված 10,000.0 հազ. դրամը նույն ծրագրի շրջանակներում 2.6-րդ կետով նախատեսված Նորաշեն համայնքի դպրոցի հիմնանորոգման ծրագրին ուղղելու վերաբերյալ, քանի որ Բերքաբեր համայնքի թանգարանի շենքը ուսումնասիրվել է լիցենզավորված կազմակերպության կողմից և գնահատվել է վթարային, իսկ ուժեղացման աշխատանքների համար անհրաժեշտ է ավելի մեծ գումար, քան հատկացված է վերանորոգման աշխատանքների համար:

ՀՀ կառավարության 2012 թվականի մայիսի 24-ի թիվ 711-Ն և ՀՀ կառավարության 2012 թվականի հունիսի 7-ի թիվ 781-Ն որոշումներով ՀՀ Գեղարքունիքի մարզի Սևան համայնքի Նալբանդյան 36 բնակելի շենքի 1-ին մուտքի բնակիչների բնակարանային խնդիրների լուծման նպատակով հատկացվել է 57,300.0 հազ. դրամ: Միաժամանակ նախագծով նախատեսվում է փոփոխություն կատարել վերոնշյալ որոշումների մեջ և շենքի 1-ին մուտքը փոխարինել 2-րդ մուտքով, քանի որ ՀՀ Գեղարքունիքի մարզպետի 01.11.12թ. թիվ 01/08/4642-12 գրության /կցվում է/ համաձայն՝ վթարային է հանդիսանում շենքի 2-րդ մուտքը:
Միաժամանակ նախագծով նախատեսվում է ՀՀ կառավարության 2012 թվականի մայիսի 24-ի թիվ 711-Ն և ՀՀ կառավարության 2012 թվականի մարտի 29-ի թիվ 417-Ն որոշումներով ՀՀ Արարատի և Արմավիրի մարզպետարաններին հատկացված գումարների շրջանակներում կատարել ծրագրերի հոդվածային փոփոխություններ:   
2.      Ընթացիկ իրավիճակը և խնդիրները
Բերքաբեր համայնքի թանգարանի շենքը ուսումնասիրվել է լիցենզավորված կազմակերպության կողմից և գնահատվել է վթարային, իսկ ուժեղացման աշխատանքների համար անհրաժեշտ է ավելի մեծ գումար, քան հատկացված է վերանորոգման աշխատանքների համար: 

Նորաշեն համայնքի դպրոցի  մարզադահլիճի վերանորոգման աշխատանքները ավարտին հասցնելու համար անհրաժեշտ է լրացուցիչ ֆինանսական միջոցներ:

Նախագծով նախատեսվում է կատարել ծրագրային փոփոխություն՝ Բերքաբեր համայնքի թանգարանի շենքի հիմնանորոգման համար հատկացված գումարը ուղղել Նորաշեն համայնքի դպրոցի  մարզադահլիճի վերանորոգման աշխատանքներին, ինչպես նաև ՀՀ Արարատի և Արմավիրի ծրագրերի հոդվածային փոփոխություններ: 
3.
Տվյալ բնագավառում իրականացվող քաղաքականությունը
Բնագավառի իրականացվող քաղաքականությունը այն է, որ ՀՀ մարզերում իրականացվեն առաջնային լուծում պահանջող հիմնախնդիրները:
4.  Կարգավորման նպատակը և բնույթը

Կարգավորման նպատակն է տնտեսված գումարներն ուղղել համայնքներում առաջնային լուծում պահանջող հիմնախնդիրների իրականացմանը: 
5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ կիրականացվեն ՀՀ մարզերում առաջնային լուծում պահանջող հիմնախնդիրները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<Հայաստանի Հանրապետության կառավարության 2011 թվականի դեկտեմբերի 22-ի N 1919-Ն, Հայաստանի Հանրապետության կառավարության 2012 թվականի մարտի 24-ի N 417-Ն, Հայաստանի Հանրապետության կառավարության 2012 թվականի մայիսի 24-ի N 711-Ն և Հայաստանի Հանրապետության կառավարության 2012 թվականի հունիսի 7-ի N 781-Ն որոշումներում փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի Հանրապետության կառավարության 2011 թվականի դեկտեմբերի 22-ի N 1919-Ն, Հայաստանի Հանրապետության կառավարության 2012 թվականի մարտի 24-ի N 417-Ն, Հայաստանի Հանրապետության կառավարության 2012 թվականի մայիսի 24-ի N 711-Ն և Հայաստանի Հանրապետության կառավարության 2012 թվականի հունիսի 7-ի N 781-Ն որոշումներում փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

